
EK IS DIE OPSTANDING EN LEWE

 …broeders, ek wil nie hê dat julle onkundig moet
wees met betrekking tot die ontslapenes nie, sodat

julle nie treur soos die ander wat geen hoop het nie.
Want as ons glo dat Jesus gesterwe en opgestaan het,

dan sal God ook so dié wat in Jesus ontslaap het, saam
met Hom bring.
Want dit sê ons vir julle deur die Woord van die Here,

dat ons wat in die lewe oorbly tot by die wederkoms van
die Here, die ontslapenes hoegenaamd nie sal voor wees
nie.
Want die Here Self sal van die hemel neerdaal met ’n

geroep,…die stem van ’n aartsengel en…geklank van
die basuin van God: en dié wat in Christus gesterf het,
sal eerste opstaan.
Daarna sal ons wat in die lewe oorbly, saam met…in

wolke weggevoer word die Here tegemoet in die lug;…
so sal ons altyd by die Here wees.
Bemoedig mekaar dan met hierdie woorde.

2 Ek het gelees uit Een Thessalonicense, die 4de hoofstuk. Ek
sal nou lees uit die Boek van Job. Die vier-…Die 14de hoofstuk
van Job.

Die mens uit ’n vrou gebore, is kort van dae en sat van
onrus.
Hy spruit uit soos ’n blom en verwelk; ook vlug hy soos

’n skaduwee en hou nie stand nie.
…oor so een maak U die oë oop, en U bring my voor

U gereg.
Ag, kon maar ’n reine voortkom uit ’n onreine — nie

een nie!
As dan sy dae vasgestel is, die getal van sy maande by

U is, U vir hom grense gestel het waar hy nie oor kan
gaan nie,
kyk dan weg van hom af, dat hy kan rus — totdat hy

soos ’n dagloner hom tevrede voel met sy dag.
Want vir ’n boom is daar verwagting: as dit afgekap

word, loop dit weer uit en sy lote ontbreek nie.
As sy wortel oud word in die aarde en sy stam sterf in

die stof —
van die reuk van water spruit dit weer uit, en dit maak

’n tak soos ’n jong plantjie.

Maar ’n mens sterwe…is magteloos; ja, ’n mens blaas
die asem uit en — waar is hy?
Die waters verdwyn uit die groot waterplas, en die

rivier droog uit en lê droog —
so lê die mens daar sonder om weer op te staan; totdat

die hemele nie meer is nie, word hulle nie wakker of uit
hulle slaap opgewek nie.
Ag, as U my maar in die doderyk wou wegsteek, my

wou verberg totdat U toorn bedaar het, my ’n…tydwou
stel, en dan aan my wou dink!
As ’n mens sterwe, sal hy weer lewe? Dan sou ek hoop

al die dae van my stryd totdat my aflossing kom;
U sou roep,…ek sou U antwoord, na die maaksel van

U hande sou U verlang.
…nou tel U my voetstappe. Let U nie op my sonde

nie?
My oortreding is verseël in ’n bondeltjie, en U sluit my

ongeregtigheid weg.
Maar soos ’n berg stukkend val as dit neerstort, en ’n

rots versit word uit sy plek;
die water klippe glad skuur; die stortvloede daarvan

die grond van die aarde wegspoel; so is die verwagting
van ’n mens — U maak dit tot niet.
U oorweldig hom vir ewig, en hy gaan heen; U verander

sy gelaat en stuur hom weg.
Sy kinders kom in eer, maar hy word dit nie gewaar

nie; en hulle word gering, maar let nie op hulle nie.
Net sy vlees aan hom voel pyn, en sy siel in hom treur.

3 …eindig die 14de hoofstuk van die Boek van Job.
4 Ons het hier, vanmiddag, iets wat nie op een plek te enige tyd
welkom is nie. Maak nie saak hoe voorbereid ons daarop is nie,
dis altyd ’n onwelkome gas wat sekerlik na elke huis gaan kom.
En dis harteloos. Ek is seker as ek ’n dood gewees het, dink ek
nie ek sou wou kom na ’n huis waarheen hierdie dood gekom het
nie, hierdie jong Christen, van wie ons die liggaam het wat hier
voor ons lê, soos ons hom ken, as ons Broer Garnett.
5 En ons is vandag hier, byeen, om die laaste eer te betoon aan
hierdie jong, moedige Christen. Dis die laaste dinge wat ons vir
hom kan doen op aarde, al hoor hy ons nie. Maar ons dink aan
diegene wat dit nog voor hulle het. Dit moet afgehandel word,
eendag. Ons moet dit tegemoet gaan. Jonk of oud, vroeër of later,
sal dit na ons almal toe kom.
6 Maak nie saak wat ek oor Garnett sou sê, soos ek hom
geken het nie, dit sou nie ons opinie verander nie. Sy lewe en

sy getuienis spreek, onder julle almal, harder as enigets wat ek
sou kon sê. Ek’s…
7 My persoonlike kennismaking met hom was deur sy moeder.
Een aand, terwyl die diens verby was, by die…my kerk, kom sy
na my toe. En sy het ’n seun gehad wat sterwend was aan polio.
Ek dink hulle het hoop opgegee dat hy nog langer kon lewe. Wel,
baie van daardie oproepe, ons kry hulle. Hulle is maar ’n gereelde
roetine. Maar toe ek gegaan het om hierdie jongman te sien, was
in ’n ysterlong. Daar was iets aan hom, soos ek hom die eerste
keer te siene gekry het, het ek hom liefgekry. Ek het hom lief tot
vandag toe, waar ek nou na hom kyk, sal hom altyd hê. Hy was
’n moedige jongman. En hy het gelyk asof hy iets gehad het in
die lewe wat—wat meer beteken het as maar net ’n gewone seun,
of ’n tienerjarige wat verbygaan. Hy het meer van ’n duidelike
begrip van dinge gehad. Ek het vir hom gebid, dat hy nie sou
sterwe nie.
8 Uiteindelik, het hulle hom van die ysterlong afgehaal, en is
hy huis toe gebring, is geplaas in ’n soort van ’n wiegende bed,
waar hulle hom aan die asemhaal hou.
9 Ek het Garnett kom sien. En watter mooi Christen het
daardie lewe nie in ontwikkel nie, ’n seun wat—wat enige ouer
trots op sou wees. Per slot van sake, dis ons—dis ons reis hier op
aarde, dis waarvoor dit is, is om gereed te maak om—om weg te
gaan. En Garnett het beslis sy voorbereiding getref, sonder enige
sweempie van twyfel, die moedige jongman vol van die Gees en
Lewe van Christus. Dit het regdeur hom gereflekteer.
10 En ek woon in Tucson, Arizona. ’n Tyd gelede, het die jong
seun siek geraak, en was baie siek. En die uitdrukking van sy
geloof, om die langafstand oproep te maak. En toe ek uiteindelik
in my huis gekom het en vir die seuntjie gebid het, oor die
telefoon, wel, het die genade van God na hom gekom en hy—
hy het dit oorkom. Keer op keer, wanneer ons iets verkeerd sou
hê, sou hy—hy bel. Saam sou ons bid, deur die medium van
die telefoon. En ek dink nie ons Hemelse Vader het hom ooit
weggewys, op enige tydstip nie, maar hy het dit oorkom wat hy
gehad het.
11 Verlede herfs, was ek hier op besoek aan vriende. Eendag,
laaste keer wat ek Garnett in hierdie lewe gesien het, het ons
onverwags ingestap in die—sy lieflike huisie. Hy het by sy mense
gebly. En wat ons gevind het, dit sou ’n—’n ware voorbeeld vir
enige Christelike prediker kon wees om—om dit te sien. Hy het
opgesit, en uit daardie wiegende bed uit, het sy arms in ’n klein
slinger gehad. Soos ons na die huis toe geloop het, waar ons altyd
so welkom was, daar was Garnett. En voor hom was die Bybel.
En die dametjie wat na hom omgesien het, het daar op die opvou
affêretjie gesit, en hulle het Bybelstudie gehou. En ek het na hom
gekyk, en my hart het net week geword.

12 En ek het vir hom gesê, hom ’n vraag gevra. Ek het gesê:
“Garnett, miskien, wat as dit nooit met jou gebeur het nie?” Ek
het gesê: “Sou jy…Ek is geroep, sê, vanaand hiernatoe, daar
was ’n jong seunmet die naam van Garnett Peake s’n, is pas dood
hier op die hoofweg, in sy kar. En die seun was dronk, en sy siel
is voort om God te ontmoet. Of, sou jy liewer graag die toneel
wou hou soos dit is?”
13 Hy het gesê: “Laat dit maar wees soos dit is. Solank ek Jesus
ken soos ek Hom nou ken,” het hy gesê: “is dit meer as die lewe,
selfs al sou ekmy hele lewe hiermoes bly in hierdie toestand.”
14 Maar hy het gesê: “Ek wil jou wys, Broer Branham, ek’s
baie beter.” Hy kon sy arms beweeg, ensovoorts. Met groot
verwagting, het hy vooruitgesien na die tyd dat hy gesond sou
wees, sodat hy kon rondloop. Ek’s ’n ou man, het baie gesien in
mydae. Ek glo nie ek het ooit ’n seunmet ’nmeer blymoedige gees
ontmoet as Garnett nie. Groot hoop vir hom.
15 Paar aande gelede, ek’s vertel dat hy aangesteek het…iets
soos maaggriep opgedoen het. En dat toe hy besef het dat hy
sou gaan, wel, hy my gebel het. En hy het nie geweet ek was, op
daardie tydstip, in New York, by die arena nie. En toe ek uit die
arena kom, is die telegram, of boodskap vir my gegee. Ek het my
gou na ’n telefoon gehaas en gebel. Maar die lieflike broer wat
hom versorg, het gesê: “Broer Branham, Garnett het gegaan om
Jesus te ontmoet, sesuur.”
16 Hy’s van ons af weg. Ons—ons besef dit. Maar ek wonder of
daar werklik so-iets is as—as dat dit die einde daarvan is? Ons is
almal bewus daarvan dat die seun van ons af weg is, dis die lewe,
maar laat ons dink wat volgende is. Is daar enigiets wat ons sou
kon sê, sou ons hom ooit weer kon sien? Is dit die laaste wat ons
van Garnett gaan sien? Dis waaroor ek met julle wil praat, vir
die volgende paar minute. Kan jy seker wees dat ons hom weer
gaan sien? Job het hierdie vraag gevra, die oudste Boek in die
Bybel. Hy het gesê: “As ’n mens sterwe, sal hy weer lewe?” Is
daar dan enige bewys dat dit so is? Kan ons enige fisiese bewys
hê dat hierdie opstanding so is? Ja. Ek sou so dink.
17 As ons oplet, dat, ons die Skepper dien. Ons besef dat ons nie
hier sou kon wees tensy daar iets was wat ons gemaak het nie.
Ons kan nie maar net wees soos ons is, sonder maar net—maar
net toevallig te wees nie; net so min as wat my horlosie kan wees
presies soos dit is, met al die juwele en die tydmeganisme. Daar
was…Daar is een of ander meesterbrein daaragter, wat daardie
horlosie gemaak het, en dink net daaraan wat ’n menslike wese
is wat die horlosie maak. Hoe onmoontlik dit sou wees vir die
horlosie om maar net te gebeur, en hoeveel te meer onmoontlik
dit is dat ons net gebeur het!
18 Synde ’n sendeling en op reis om die wêreld heen, het ek nou
kennis gemaak met, sewe keer om die wêreld, en dink aan die

verskillende godsdienste van die wêreld te gesien het, en elkeen
van hulle filosofieë en wat hulle dink. En baie van hulle glo in
reïnkarnasie, ensovoorts. Maar die Christelike godsdiens is die
enigste godsdiens watwaarheid het, omdat die hele skepping van
Christendom spreek.
19 Job het gesê: “As ’n boom doodgaan, is daar hoop dat dit—
dit weer sal lewe. En as die blom doodgaan, is daar hoop dat dit
weer sal lewe.” Maar hy het gesê: “Die mens lê hom neer, en hy
gee die gees, en waar is hy?” Job was ’n man, ’n—’n gesiene man.
Hy was ’n—’n groot filosoof van sy dag, en ’n gelowige, en hy het
baie wysheid gehad. En Satan het begeer om—om hom te sif en
hom te beproef.
20 En alle Christene, gelowiges, word beproef. “Elke seun wat
na God kommoet beproef, getugtig word.”
21 Toe, het Job, wat geweet het dat die Skepper Sy hele skepping
gemaak het, het hy opgelet dat in die skepping, dat, daar ’n
opstanding was van plantlewe, ensovoorts. Maar hy het gesê: “’n
Mens lê hom neer, hy gee die gees, hy kwyn weg, en waar is hy?
Wat het van hom geword?”
22 En toe het hy gesien, deur ’n visioen, die koms van die
Regverdige. Hy—hy het geweet hy was ’n sondaar. En waarom—
waarom ’n mens hom moes neerlê, en nie opstaan nie, daar was
niks wat vir hom kon spreek nie.
23 Hy het geweet dat die blom niks gedoen het nie. Dit is
hierheen gebring met ’n doel, en dit het God se doel gedien. En
daarom,wanneer die blom gesterf het, kon dit weer opstaan.
24 Maar ’n mens het gesondig, en daar was geen manier vir
hom om ooit op te staan in die Teenwoordigheid van sy Maker
nie. En so, in hierdie toestand, is hy deur God toegelaat om die
Regverdige te sien kom. ’n Mens wat Sy hande kon plaas op ’n
sondige mens en ’n heilige God, en dit oorbrug, die Seun van
God. Toe, toe die Gees op die profeet was het hy uitgeroep: “Ek
weet my Verlosser leef, en in die laaste dae sal Hy op die aarde
staan, en al verteer my velwurms my liggaam, tog sal ek self in
my vlees God sien.My oë sal aanskou, en nie ’n ander nie.”
25 Die hele Christendom is gebaseer op opstanding. Dis ons
hoop. Nou laat ons uitvindwaarom. Die Skepper het dit georden,
as ons nie eens ’n Bybel gehad het nie, sou ons steeds weet dat
Christendom reg is.
26 Nou, opstanding is nie vervanging nie. Opstanding is om
dieselfde ding te laat opstaan wat ondergegaan het. As ek die
Bybel sou laat val van die—die preekstoel af, op die vloer, en
een, ’n ander Bybel gryp, en dit vervang, dis vervanging. Maar,
opstanding, is bring dieselfde Bybel na bo wat afgegaan het. En
dis wat opstanding beteken, “om—omopgewek teword.”

27 En, God, die groot Skepper Wat Homself uitgedruk het deur
Sy hele skepping. En ons is ’n deel van Sy skepping, net soos
daardie blomme is, net soos daardie bome is, al die ander natuur.
Ons is ’n deel van Sy skepping.
28 Nou, God is ’n God van verskeidenheid. Hy het alles nie
maar net eenders nie. Hy het nie alles net berge nie. Hy het
woestyne, vlaktes, grasvelde. En Hy het geel blomme, wit, blou,
pienk, verskillende kleure. Hy het groot mense, klein mense; en
swartkop, bruinkop, rooikop. Hy’s die God van verskeidenheid,
want alles moet Sy doel dien. Hy het alles om Sy doel te dien. En
alles wat Sy doel korrek dien, daar is ’n opstanding daarvan.
29 Nou, dit mag moeilik wees om te dink of om te verstaan,
meteens, maar laat ons daaroor dink, siende dat ons dit hier voor
ons het, vanmiddag.
30 Nou, hier’s die blomme. Hulle beeld uit dit waarvoor hulle
hier op aarde gekom het, om die—die vermoeide kamer te help
opvrolik, vanmiddag, maar hierdie lieflike jong broer lê, slapend.
En daardie blomme, let ons op.
31 Soos julle vroue hier in Kentucky. Ek—ek’s hiervandaan, self.
En—en ek let op julle plant julle blomme om julle huis, en—en die
somertyd blom hulle so mooi, en verhelder julle huis. En dan,
miskien, in die herfs van die jaar, ewe skielik, tref ’n ryp hulle.
Dis die dood. Nou, of hulle alreeds die blomblare aan die val het,
en of hulle jong blomme is, of wat hulle ook al is, wanneer ryp
tref, vat dit hulle almal. Dis die dood. Dis geen aannemer van
persoon, vermoë, ouderdom nie. Dit tref net. En waar dit tref,
vat dit. Dan let ons op die blomblare val van die blommetjie af,
dan, en uit die blom val ’n swart saadjie.
32 En noumag dit kinderlik lyk. Maar dis die manier hoe jy God
vind, is in die eenvoudige dinge, nie die—die ingewikkelde dinge
nie. God het dit eenvoudig gemaak, as ons ditmaar net kon sien.
33 Nou, God het ’n begrafnisstoet vir daardie blom; lyk vreemd.
Maar die saadjie lê op die grond. Dan kom die herfsreëns, soos
trane wat uit die lug val, en druk af op hierdie saadjie, totdat dit
dit begrawe.
34 En die koue winter kom aan. Nou, die blomblare is weg. Die
stingel is weg. Die bol in die grond, die wortels het verdroog. O!
Die saad, wanneer die winter vries, vries dit die saad. Dit laat die
saad oopbars, die pulp loop uit. Nou gaan ons voort, Februarie
of Maart. Daar’s geen blomblaar, geen stingel, geen saad, geen
pulp, geen niks nie.
35 Is dit die einde van daardie blom? Op geen manier nie. Daar’s
’n klein kiem van lewe, êrens, binne-in daardie saad. Dit, jy
kan die grond in jou hande kry, en dit na die laboratorium
neem, en die—die—die wetenskaplike dit laat ondersoek, kruis
en dwars, en hy sal nooit daardie kiem van lewe kry nie. God
het dit versteek. Maar net sodra die—die wêreld omswaai in die

sonnestelsel, totdat dit…tot dit kom waar die son weer die
aarde begin tref. Jy sou daardie lewe nie konwegsteek nie.

36 As jy ’n sementpaadjie sou lê, daar deur jou werf, bo-op die
gras, waar’s jou volgende…die meeste…Volgende somer, waar
is die meeste gras? Reg langs die kante van die paadjie. Waarom?
Dis daardie lewe wat gelê het onder daardie—daardie sement.
En wanneer dit lentetyd word, al lê ’n rots daarop, sal dit dit
nie verberg nie. Daardie lewe sal sy weg regdeur groei. Dis wat
soveel gras om die kante van die paadjie maak. Jy kan lewe nie
verberg nie. Dit moet opkom omdat God die son, s-o-n, hieroor
gesit het, die plantlewe, en dit beheer plantlewe.

37 Wel, as Hy die s-o-n oor plantlewe gesit het, dan het Hy Sy S-
e-u-n [Engels: “Son”—Vert.] oor Ewige Lewe gestel. So, as daar
’n opstanding is vir daardie blom, omdat dit God se doel gedien
het, hoeveel te meer het Hy ’n weg vir die mens gemaak! Ja.
Daar’s ’n weg vir die mens. Hy moet ook na vore kom, wanneer
dit tyd raak vir die S-e-u-n van God. Nie…Die s-o-n, dit bring
die plantlewe na vore, want dit beheer dit. Jy kan dit nie verberg
nie. Dit moet opkom. En daar is ’n S-e-u-n vanGodwatmenslike
lewe beheer, Ewige Lewe. En as ons God se doel dien, as seuns
en dogters van God, dan wanneer dit tyd geraak het vir die S-
e-u-n van God om te kom, kan jy nie daardie Lewe verberg nie.
Die hele natuur spreek Daarvoor.

38 Ons is hier in die herfs van die jaar nou, hier in Kentucky,
waar die pragtige bome wat vanjaar hulle blare voortgebring
het. En dan, voor ons nog enige—enige ryp of iets gehad het,
het julle opgelet in julle erwe en rondom, hoedat die blare begin
val destyds met die eerste Augustus? Waarom? Wat het daardie
blare laat val? Is omdat die—die lewe uitgegaan het uit die—uit
die blaar. En waarheen het dit gegaan? Af in die wortel van die
boom.Watter Intelligensie het daardie lewe die blaar laat verlaat
en laat afgaan in die grond in? Want as dit hierbo gebly het, sou
dit die boom doodmaak. Dit het afgegaan na die wortel van die
boom, omweg te kruip, totdat diewinter verby is. Volgende lente,
bring dit weer lewe terug, en bring nog ’n blaar na vore.

39 Nou, daar moet een of ander Intelligensie wees wat dit doen.
Die boom het geen intelligensie nie; dis bloot net ’n plantlewe.
Maar een of ander groot Intelligensie sê vir daardie boom, voor
enige ryp dit tref, vir die lewe wat daarin is: “Gaan af in die
wortel van die boom, en kruip daar weg.” En dan wanneer
die son begin terugbeweeg, hoe weet daardie blaar dat die son
wegbeweeg en winter aan die kom is? Dis ’n Intelligensie wat dit
vir hom sê. Dis God.

40 Watter simbool! Wat sien ons daar? Dieselfde as wat ons in
die blom sien; die lewe, dood, begrafnis, opstanding. En selfs God
maak, sit die blomme uit, dat die blare bruin word, en maak ’n

ruiker op die bors van die aarde, sodra daardie blomme sterf. Die
rooi, en groen, en kleure, soos dit hier is, vanmiddag.
41 God is nie ingewikkeld nie. Mense wil Hom somtyds
ingewikkeld maak. Maar Hy, God, word in eenvoud geken, ons
kyk bo-oor Hom, in ’n poging omHom te vind. Hy’s so eenvoudig,
maak Homself so. Dis wat Hom so groot maak.
42 Nou let op, hierin, hierdie lewe wat in die boom was. Dit het
sy doel gedien, het afgegaan in die graf, om tot lentetyd te bly.
Nou, een of ander Intelligensie moet dit weer na bo bring, laat
terugkom met die appels, en wat ook al die boom dra, sy blare
ensovoorts. Dit kom weer boontoe.
43 Nou, Job het hier gesê: “O, as U my ’n bepaalde tyd wou stel,
en my in die graf wou verberg, totdat U toorn verby is.” Sien wat
die Skrif gesê het? Ons word verberg in die graf totdat die toorn
verby is, en kom dan weer na bo.
44 “Ek weet my Verlosser leef, en in die laaste dag sal Hy
op die aarde staan; al is dit na die velwurms hierdie liggaam
vernietig het, tog sal ek in my vlees God sien.” Hy het gesien die
opstanding sal teweeggebring word deur die Mens, eendag; en
die sondekwessie sou besleg word wanneer daardie Regverdige,
die Seun van God, gekom het om vir sondaars te sterf. Daar
was geen mens op aarde op daardie tydstip, of geen mens
sedertdien, wat dit ooit sou kon oorbrug tussen ’n heilige God
en ’n sondige mens nie. Maar Job het hier, vierduisend jaar
voor Sy Koms, Sy dood, begrafnis, en Sy opstanding gesien,
en Sy regverdigmaking, wat deur die opstanding kom, en die
absolute waarborg van die opstanding van die gelowige. Watter
vertroosting is dit nie om te weet dat daardie dinge waar is nie!
Dis nie ’n versinsel nie.
45 Kyk hierbuite. Kyk na die son. Die son kom op op ’n oggend,
dis ’n baba wat gebore word. God het dit opgestuur. Dis om God
se doel te dien. En om nege-uur in die oggend, gaan dit skool toe,
dis ’n tiener. En dan teen twaalfuur, word dit ten volle volwasse.
Na twaalfuur, het vyftig jaar verbygegaan, dis halfpad klaar, en
begin sak, raak flouer, ouer. Dit raak sterker tot op hierdie tyd,
begin dan verswak.
46 Net soos ons maak. Ons trek weg, sterk. En raak…Soos
ons ons volle volwassenheid bereik, raak ons sterker. Dan op ’n
sekere ouderdom, is ons op ons beste. Dan begin ons verswak, die
hele tyd, afgaan.
47 Uiteindelik, na ’n ruk, gaan dit onder oor die westerkim, ’n
pragtige lig. Dit het God se doel gedien. Dit sterf. Die aarde
verkoel, koel af, raak koud, oornag. Nou, is dit die einde van
daardie son? Is dit die laaste keer dat jy dit ooit sal sien? Nee. Die
volgende oggend, kom sy weer op, in die opstanding. God, elke
dag, getuig daarvan, het gesê: “Daar is ’n lewe, dood, begrafnis,
opstanding.”

48 Alleswaarna jy kyk, spreek op dieselfdemanier: “lewe, dood,
begrafnis, en opstanding,” dit is, as dit Sy doel dien.
49 Nou daar sou ’n tyd wees dat hierdie blom ’n blom kon wees
en nooit weer sou lewe nie. Daar’s die punt wat ek wens, en as
Garnett met my kon praat, vanmiddag, hier sou wees wat hy wou
hê ek moes sê, want hy’s in die Teenwoordigheid van God. As
daardie saad…
50 Baie van jullemans hier vanmiddag is boere, of lewe hierrond
waar julle die—die plase sien en die natuur sien. As die saad
geplant word, maak nie saak hoe mooi daardie saad lyk nie, as
daardie saad nie bestuif is nie, sal dit nie lewe nie. Dit sal in die
grond ingaan, en sal verrot, en dis die einde daarvan. Daar’s glad
geen manier nie. Daar’s niks daar om na lewe terug te kom nie.
Daardie saad moet in die stuifmeel met die maat wees of dit sal
nie weer opstaan nie.
51 En daar is wat ons versekering uitmaak van die
wederopstanding. Soos Jesus vir ons gesê het: “Tensy ’n mens
wedergebore word, kan hy die Koninkryk van God nie sien nie.”
Ons is hier geplaas om ’n keuse te maak.
52 En nou daardie pragtige blom…maak nie saak hoe mooi dit
is, en hoe mooi rond die saad is nie. Soos ’n bastermielie, ons sou
bastermielies kon plant, dit sal niks maak nie. Dis ’n mooi saad,
sonder lewe. Sy lewe is verdorwe.
53 En enige verdorwe lewe weg van God af, kan nie weer lewe
nie. Ons moet wedergebore word.
54 Maar so seker as daardie saad bestuif is, dis dan wat dit
weer opstaan. Daar’s geen manier om dit te weerhou van weer
op te staan nie. Dit moet, omdat dit bestuif is en sy plantlewe
in hom is.
55 Nou, ’n gelowige het die Lewe van Christus in hom, Wat
eerste opgestaan het vir ons regverdigmaking, om te bewys daar
is opstanding van diemenslike lewe, ’nmenslike liggaam, dat ons
weer lewe omdat ons bestuif is; met ander woorde, wedergebore,
van die Heilige Gees.
56 En alles wat ons in die natuur sou kon sien…Ek staan hier
en het baie dinge neergeskryf hier op ’n stukkie papier, waaroor
ek graag met julle sou wou praat. Maar dit behoort voldoende
te wees, om julle te laat weet dat jy nie na buite kan kyk sonder
om die getuienis van dood, begrafnis, en opstanding te sien nie.
Waar jy ook al gaan, waarna jy ook al kyk, dis onmoontlik om oor
te slaan: dood, begrafnis, opstanding.
57 En dan, weer, vind ons dat opstanding slegs komwanneer dit
God se doel dien. As dit nie God se doel dien nie, maak nie saak
hoe pragtig dit is, hoe—hoemooi dit lyk, en hoeveel beter dit dalk
lyk as ’n ander Saad wat bestuif is nie, dit sal nooit opstaan nie.

Dit leef dit, en daarmee is dit afgehandel. Maar as Dit bestuif is,
moet Dit weer opstaan.
58 So is dit, my vriende, ons hier vanmiddag, om te sien wat die
dood aan ons broer gedoen het. Dit moet bestuif wees. Ons kan
aan ’n kerk behoort. Ons kan goeie mense wees. Ons kan ’n—’n
goeie karakter in die buurt wees; ’n goeie vader, moeder, seun,
dogter. Maar tensy ons bestuif is met die Gees van God, sal ons
nooit in die opstanding opstaan nie. Dis klaar.
59 Dit spreek tot ons van hierdie dinge. Die natuur roep uit, dag
vir dag. En die son kom op en gaan onder. Diemaan en sterre kom
uit, dieselfde ding. Alles in die natuur wentel om een ding: dood,
begrafnis, opstanding; dood, begrafnis, opstanding. Elke dag van
ons lewe, getuig iets vir ons: dood, begrafnis, opstanding.
60 Ons loop daar bo-oor, dikwels. Laat ons dit nie doen nie. Dis
nie waarom dit hier geplaas is, en die wêreld so in orde geplaas
is nie. Dis vir Ewige Lewe, dit weet ons. En sien aan die sade,
dat hulle nie bestuif is en die doel van God dien nie, kan dit nie
opstaan nie. Ook ons sal nie opstaan nie, al is ons goeie mense, al
is ons kerklidmate, al is ons galante bure, goeie mense, geleerd,
slim.Wetenskap vertel watwas.Wetenskap kan nie lewe gee nie.
61 Lewe behoort aan God, alleen, en Hy’s al Een wat lewe
hanteer. So ons moet by daardie punt kom, om deur die Woord
van God bestuif te word, of ons sal nooit weer opstaan nie. Ons—
ons—ons lewe is totaal verby wanneer—wanneer ons hierdie lewe
hier klaarmaak, is dit klaar, algeheel, as ons—as ons nie bestuif is
deur die—deur dieWoord vanGod, of deur die Lewe vanGod nie.
62 Nou, hierdie klein, koue gestalte wat hier lê, nie een van ons
kan sê dat hy nie deel is van hierdie groot ekonomie van God se
skepping nie. Hy is deel van God se skepping. Hy’s ’n mens, ’n
menslike wese wat God geskape het. Hy lê, slaap nou. Nou, die
ding daaromtrent is, as hy God se doel gedien het in sy lewe, dan
moet daar ’n opstandingwees virGarnett. Daar’s geenmanier om
daarby verby te komnie. Dis nie die einde vanGarnett nie.
63 Wel, ons moet almal hierdie weg deur die lewe volg. Ons kom
in uit die duisternis en kom op dieselfde manier binne. En elkeen
van ons, op een of ander manier, gaan deur die skadu, die vallei
van die doodskaduwees.Maar die dingwaarvoor ons hier geplaas
is, daar is…
64 Soos die wêreld. Jesus het gesê: “Julle kan nie God en
mammon dien nie.” Mammon is die “wêreld.” Kan nie God en
die wêreld terselfdertyd dien nie.
65 Ons het ons keuse. Ons kan bestuif word deur God, deur Sy
Heilige Gees, en ons het Ewige Lewe. As ons nie het nie, wanneer
ons sterf, is dit dit. Ons is gereed vir die Oordeel dan, waarom
ons dit nie gedoen het nie, dan die straf. Dit volg daarop, weens
verwerping Daarvan.

66 Maar, ek is so bly, sover ek weet, binne die bereik van my
insigte, deur die Woord van God en deur die getuienis van die
Heilige Gees, het hierdie seun daardie voorwaarde nagekom. Hy
was gebore uit die Gees van God, ’n veranderde mens. Die Gees
van Godwas op die klein kêrel. Hy was ’n stoere Christen. Hy het
God se doel gedien. Miskienwas dit vir ’n kort tydjie.
67 Maar God be-arbei mense soms vir jare, om ’n paar dae diens
uit hom te kry. Johannes die Doper was dertig jaar, op sy eie, in
die wildernis, vir ses maande diens. Jesus Christus was dertig
jaar oud, vir drie jaar diens, vir die kruisiging. God bearbei
mense, lei hulle op. Dis Sy doelwit. Tyd is by die mens. Ewigheid
is by God.
68 Ek glo dat God hierdie seuntjie hier op aarde gebring het
met ’n doel.
69 En as julle oplet, reg in die tyd van sy—sy siekte en dinge,
dit het hom getref met ’n doel. God sou die seun fris en gesond
kon gemaak het. Maar wat het Hy gedoen in plaas van sy lewe te
neem?Hy het hom laat kom tot netwaar hy nie sou sterwe nie.
70 En die polio het hom ook nie doodgemaak nie. Hy het nie
aan polio gesterf nie. Geen ander siekte het hom doodgemaak,
wat ons oor gebid het, ek en hy, en die res van die Christene hier
rondom Campbellsville, wat vir hom gebid het nie. Dit nooit. Dit
het dit nooit gedoen nie. Sien?
71 Dit was Garnett se tyd om te gaan. Hy moet. Hy het sy doel
gedien. Hy het na Christus gekom, is bestuif. Wat as hy voor
hierdie tyd sou gesterf het? Polio het hom na God gedryf. Hy sou
’n tabakafslaer geword het, wat hy in gedagte gehad het. Dit was
nie sy doel nie, glad nie. Ons het dit geweet. Sy doel was om ’n
Christen te wees.
72 Nou, ’n tabakafslaer, iemand het gesê, miskien vyf-en-
sewentig jaar van vandag af, as die wêreld so lank sou standhou:
“Garnett, hy was ’n groot afslaer.” Dalk is dit al wat die prediker
sou kon sê by sy begrafnis: “Hywas ’n groot afslaer.”
73 Maarwat kan ons vandag sê? “Hy’s ’n Christen.”As ’n afslaer,
sonder die kiem van Lewe, net ’n herinnering van daardie geslag,
sou hywegwees, onder—onder ’n paarmense. Nou is hy onder die
onsterflikes. Hy sal na vore moet kom in die opstanding. Daar’s
geen manier om dit daarvan te weerhou nie. Hy sal moet kom,
want hy het sy doel gedien. Hy is bestuif met die Heilige Gees
van God, van Ewige Lewe wat in die seun gelê het. In soverre,
dat as hy gesê het: “As ek geweet het…”
74 Die laaste keer wat ek met hom gepraat het, het hy gesê:
“As ek geweet het dat ek het…sou gesond kon wees, sterk
soos hierdie ander seuns, op-en-af rits op die paaie met my
opgewarmde kar, op-en-af rits op die paaie, en drink, en nie Dit
sou ken wat ek ken nie,” het hy gesê: “sou ek nie dit wou verruil
vir tienduisend lewens soos daardie nie.” ’n Jong agtienjarige

seun, mooi aansienlike jongman, sou waarskynlik ’n gesogte skyf
vir die Duiwel gewees het.

75 Maar God moes hom in daardie stadium werp, om uit hom te
kry, om die doel te dien. Kyk na sy geduld, sy getuienisse onder
julle bure. Kyk na wat hy was, hoe sy lewetjie tot baie van julle
gespreek het, dat in die Oordeelsdag, daarsonder, sy lewe reg teen
julle terug sal getuig. Hy was ’n voorbeeld van wat God van hom
wou hê. Hy het God se doel gedien.

76 Nou, as hy God se doel gedien het en bestuif is, soos alles
in die natuur bestuif moet word, met ’n belofte dat hy weer
sal opstaan, hoe sou ons ooit die opstanding kon betwyfel, van
Garnett weer te sien? Wel, dit sou totaal kranksinnig wees om
te sê dat hy nie kan opstaan nie. As Garnett nie opstaan nie,
was daar nooit ’n son wat ooit opgekom en gesak het, en weer
opgekom het nie. As Garnett nie opstaan nie, sterf die blom
nooit en lewe weer nie. Dit het God se doelwit bereik. Dit het
God se doel gedien. Dit is met lewe bestuif, en dit het weer
opgekom.Wel, ons—ons sou ’n—’n—’n vreeslike ding, ’n roekelose
ding wees, om te sê daar’s geen opstanding nie, wanneer ons net
uitkyk, daarop, en die—die doel van opstanding sien en wat ons
moet wees om ’n opstanding te hê.

77 Garnett sal weer lewe. Hy’s nou lewend. Hy’s in ’n ander
wêreld. En hy sal weer opstaan net so seker as die blom weer
opstaan. Hy sal opstaan net so seker as—seker as die maan, son
of sterre weer opstaan. Hy sal opstaan. Maar, sien, hulle staan
slegs op tot ’n ander sterflike lewe, om te getuig teenoor ’n ander
tydperk. Wanneer hy opstaan, sal dit wees by die einde van die
tydperk, sal daar geen getuienis meer wees nie. Hy het Ewige
Lewe. Dit het voortdurende lewe gehad; dit moet bestuif word
vir—vir voortdurende lewe, om dit weer te laat opstaan vir—vir
voortdurende lewe. Hy is bestuif met Ewige Lewe. En wanneer
hyweer opstaan, is daar geen doodmeer nie, hy lewe vir ewig.

78 Ek het duisende begrafnisredes gehou in my dae, die wêreld
oor. Ek wens ek kon sê, oor die baie begrafnisredes wat ek gehou
het, ek sou…ek wens ek kon die woorde sê wat ek kan sê oor
Garnett, en die hoop wat ek het in Garnett. En te weet dat God
hom weer sal opwek, omdat hy elke vereiste waarvan ek weet,
nagekom het, wat God vereis het. En sy lewe het getoon die blom
van die Heilige Gees was in hom, dat God in hom geleef het.
Daardie seun was ’n veranderde seun. Daar’s geen twyfel nie,
glad nie. Sy lewe het daarvan getuig. Hy is verander.

79 Nou, as ons sou sê dat: “Daar’s geen opstanding nie, en dit is
die einde vanGarnett. Garnett, al wat ons ooit sal sien is wanneer
ons hom daar toegooi, vanmiddag.” Wat spreek dan vir hom? As
iemand sou sê: “O, ek weet nie so mooi nie. Ek weet nie. Nou,
ek het—ek het dit nog nooit gedoen gesien nie.” Sekerlik nie, die

einde van tyd het nog nie gekom nie. Maar wanneer jy dit sê, die
eerste ding wat jy sal moet doen…
80 Die Woord van God getuig vir Garnett. Die Woord van God
het gesê: “Ons wat lewe en bly tot die Koms van die Here, sal nie
diegene verhoed, of hinder, wat slaap nie. Want die basuin van
God sal blaas, en die dooies in Christus sal eerste opstaan; en
ons wat lewe en agterbly sal saam met hulle weggevoer word om
die Here in die lug te ontmoet.” “Hy wat in My glo, al het hy ook
gesterwe, tog sal hy lewe.” Die Skrifte! “Ek is die opstanding en
die Lewe,” sê God. Sien? Jy sou teen die Woord van God moes
getuig. Die Woord van God getuig vir hierdie seun. En wat is
nog meer voldoende as God se Eie Woord? Wat, Hy is die Woord.
Die Woord is God. En God, Self, getuig dat Garnett sal opstaan.
Garnett sal weer opstaan.
81 Die hele skepping! Ons sou moes sê: “Die son kom nie op nie.
Nee, God het ’n fout gemaak. Die son, ons sien nie die son nie.”
Sien? Dit sou ’n kranksinnige ding wees.
82 Die son sê hy sal weer opstaan. Die blom sê hy sal weer
opstaan. Die Woord sê hy sal weer opstaan. Elke natuur, die hele
skepping, sê hy sal weer opstaan. Aarde, wat draai, sê hy sal
weer opstaan, alles wat jy sien. Selfs tot die Woord van God!
Die enigste…Die Heilige Gees, binne-in my boesem en ander
Christengelowiges hier, klop nou met geloof, wat sê hy sal weer
opstaan.

En jy sal bo-oor jou geloof gaan, jy gaan bo-oor die Woord
van God, jy gaan bo-oor die skepping, jy gaan bo-oor alles, sien,
deur te sê hy sal nie opstaan nie.
83 Dit is nie die einde van Garnett nie. Dit is die einde van sy
doel in die lewe op—op aarde, maar hy sal weer opstaan. Sien?
Die hele ding: hy sal weer opstaan. So wat is ons, wat is ons
bekommernis?
84 Natuurlik, ons hou nie daarvan om daardie jongman so daar
te sien lê nie, lyk net asof in die fleur van die lewe. Maar julle
weet wanneer God…Wanneer jy ’n blom vat uit jou blomtuin,
vat jy nie altyd die oues nie. Somtyds moet jy ’n knop neem, moet
’n knop jou doel dien in ’n ruiker. Miskien wou God ’n knop hê.
En dis wat Hy hier gekies het, vir ’n knop vir Sy altaar in die
Heerlikheid; met ’n waarborg, van alles wat getuig dat hy weer
sal opstaan. Ons geloof sê hy staan weer op. Die Woord sê hy
staan weer op. Die maan sê hy staan weer op. Die sterre sê hy sal
weer opstaan. Die son, die blomme, die natuur, alles sê hy staan
weer op.
85 Want, almal wat Garnett geken het, het dit geweet, dat hy ’n
Christen was. Jy kon nie in sy teenwoordigheid kom sonder om te
weet daar was ’n verandering in daardie seun nie. Hy was bestuif
deur Lewe.

86 My gebed is dat ons wat lewe, vanmiddag, die voorbeeld sal
sien van wat—van wat God doen, en sal voorberei. En as ons dit
nie doen nie, nie hierdie kiem vanEwige Lewe het nie, in die wete
dat ons dieselfde roete moet gaan wat hy gaan, laat ons bestuif
raak. Laat ons Christus in ons harte ontvang en wedergebore
word. Want, broer, suster, elkeen van ons gaan dit tegemoet,
maak nie saak wie jy is, in hoeveel besigheid jy is, hoe jonk of hoe
oud nie, jy moet dit tegemoet gaan. Jy moet dit tegemoet gaan.
En moenie—moenie waag om dit te probeer doen sonder om eers
deur Christus bestuif te word, dat jy Ewige Lewe het nie.
87 Dan, word die dood in oorwinning verswelg. Garnett sal weer
opstaan. Die hele natuur…Nou, in die buurt, het almal daardie
seun geken. Almal wat ooit met hom in aanraking gekom het,
weet hy was ’n Christen. Nou, die Woord van God en die hele
natuur sê hy sal weer opstaan.
88 Symoeder, sy vader, al sy familie, wat dit ook mag wees, julle
mense hier wat na hom kyk; as ’n prediker van die Evangelie, as
sy broer, sien ek niks in die Woord van God of enigiets in die
natuur…
89 Waarom ek dit sê, miskien gaan iemand nie te veel kerk toe en
verstaan dit nie. Ek het gedink, op hierdie manier, sal dit almal
laat verstaan. Net ’n eenvoudige klein manier wat jy hier in die
natuur kyk en sien wat—wat gebeur het.
90 Garnett het aan God se spesifikasie voldoen. Hy het God se
doel gedien. Hy’s nie dood nie. Hy leef vir ewig, wag net vir ’n
tyd vir ons om te kom.
91 Nou, julle wat Garnett in julle lewe gehad het, sy vader,
moeder, broer, susters, en wat julle ook al was, familie, julle het
hom geken. Julle was lief vir hom. Jy kon nie met Garnett in
aanraking kom sonder om hom lief te kry nie. Sien? Julle was hier
saammet hom. Nou wat van die lewe hierna? Laat ons voorberei,
dat ons hom ook in die opstanding sal ontmoet. Laat ons ons
lewens somaak, dat ons hom in die opstanding sal ontmoet.
92 “As ’n mens sterf,” het die teks gesê: “sal hy weer lewe? Al
die bestemde dae van my lewe sal ek wag, totdat my aflossing
kom. U sal roep, en ek sal antwoord.” “Die basuin van God sal
blaas, en die dooies in Christus sal eerste opstaan. Dan as ons
in daardie tyd lewe en agterbly, sal saam met hulle weggevoer
word, om die Here in die lug te ontmoet, en vir ewig by die Here
te wees.”
93 Hierdie is ’n proefterrein, ’n beproewingstyd. Garnett het
aan die spesifikasies voldoen wat God vereis het. En vandag, is
Garnett nie dood nie, hy slaap by die Een wat hy meer liefhet
as enigiets anders in die wêreld. Maar as hy lief was…Soveel
as hy sy ouers liefgehad het, hy was lief vir almal met wie hy in
aanraking gekom het, hy het liefgehad. Tog, die Een wat hy die
allerliefste gehad het, was Jesus Christus. Hy het gegaan om by

Hom te wees. Mag julle wat sy mindere liefde gedeel het, mag ons
almal voorberei omhom te ontmoet by daardie groot opstanding.

Laat ons ons hoofde net ’n oomblik buig.
94 Met ons hoofde gebuig. Ek het nie probeer om te veel oor
Garnett te sê nie. Hy’s ’n Christen. Sy eie lewe sê wat hy is. Maar
die ding wat ek julle probeer sê het, julle geliefdes, dat hy weer
sal opstaan. Bewys dit vir julle, dit is nie die einde nie. Daar’s
die waarborg uitgeskryf, deur die Bloed van die Seun van God,
hy sal weer opstaan.
95 Nou laat ons nou ons harte voorberei, dat wanneer ons
ook gebring word na ’n plek soos hierdie, een of ander
begrafnislokaal, dat ons geliefdes kan onthou dat ons gereed is
om ook te gaan. En mag die vader, moeder, geliefdes van hierdie
jong seun, die grootste ding…
96 Weet julle, ek weet hoedat julle ly. Ek het pas ’n kind afgegee,
’n dogtertjie. Ek weet hoe julle harte bloei.
97 Maar, sien, as Garnett verlore was, sou dit regtig ’n
verskriklike tyd vir julle gewees het. Maar watter glorieryke uur
is dit nie vir julle, om te weet dat julle seun by Christus is nie. En
hy moes een of ander tyd gaan. En aan die einde van die pad, het
hy steeds by sy geloof gebly. En God het hom vandag. Aan julle
mense wat neefs en niggies is en familie van hom, dink net aan
wat hy was. En nou wat as hy die ander weg sou gevolg het? Ons
het niks om oor bekommerd te wees nie. Garnett is by Jesus. Laat
ons voorberei om ook saammet Hom te gaan.
98 Genadige God, groot Ewige Jehova, Wat op die waters
beweeg het en gesê het: “Laat daar lig wees.” U Wat die wêreld
in bestaan gespreek het deur U Woord, het deur daardie selfde
Woord belowe dat ons weer sal opstaan. Nou wil ons U bied,
Vader, vanmiddag…
99 Waar ek geassosieer was met hierdie jong broer, in die lewe,
en hoe die onsterflike liefde tussen my en hom. Solank ek
hier lewe, veronderstel ek sal ek altyd daardie moedige klein
soldaat onthou wat wieg op daardie bed, in die ysterlong, tussen
asemhalings, die Here God prys. Hy was ’n voorbeeld, ook, vir
my, van sy geduld, om nooit te kla nie, net: “Die—die wil van
God geskied.” U het hom voor ons geplaas, en nou het U hom uit
ons teenwoordigheid uitgeneem.
100 Here God, mag elkeen van ons, vanmiddag, wat lewe…En
ek voel, miskien, dat Garnett sou wou hê ek moet dit sê. As ons
nie gereed is nie, mag ons voorbereid raak, en, soos ek dit gestel
het, bestuif wees, omhom te ontmoet, deur dieselfdeHeiligeGees
wat hy ontvang het, die Lewewat in Christus was.
101 Seën hierdie liewe moeder en hierdie vader, en die ouers,
en die geliefdes. Wie hulle ook al mag wees, laat U heilige
Teenwoordigheid met hulle wees, Vader. Mag dit ’n tyd wees

dat—dat hulle sal dink, meer as ooit, waarom hierdie lewetjie so
geleef het. Dit was ’n getuienis, as ’n voorbeeld.
102 Aan die jongmannewat hier sit, watmet hom geassosieer het,
as ’n seuntjie, sien wat hy tevore was, en dan wat hy daarna was.
Mag sy lewe ’n—’n preek wees vir hulle, Vader, dat, ook, dat hulle
gereed mag wees om hulle vriendjie te ontmoet aan die oorkant,
waar daar nie meer dood, of smart, nie meer hartseer sal wees
nie. Skenk dit, Here.
103 En ons ouer mense, wat daar na hierdie jongman kyk, reg in
die fleur van die lewe, en hom sien verander, en van ’n sterwende
lewe kom tot ’n lewende Lewe. Skenk dit, Here, dat ons mag sien
dat, vanmiddag, deur die eenvoud van voorbeelde van die natuur
te gebruik, dit dan terug te plaas na die Woord van God, na ’n
belofte. En U het gesê: “Die Woord van God is ’n saad.” En ’n
saad moet sy soort voortbring.
104 Ek bid dat U hierdie mense sal seën en vertroos. Laat hulle
weet dat hierdie seuntjie net hier geplaas is as ’n preek. Hy het
sy preek gelewer, die Boek is toegemaak, maar ons sal hom weer
sien. Skenk dit, Here, dat ons almal hier sal staan in die prag
van Christus, waar ons Ewige Lewe het. Tot daardie tyd, hou ons
altyd gesentreer in U wil. In Jesus se Naam bid ons. Amen. 

